
యనఁగ వెలయును జిమ్మట యనఁగ ఝిల్లి దనరు మిడుతన శలభంబు చను మిణుఁగుఱు

పుర్వనంగను ఖద్యోత మొనరుఁ దేటి తుమ్మెద యనంగ భృంగంబు దోఁచు నభవ.

	సీ.	
అళివిశేషంబుగా నడరును దూనీఁగ నెమిలి నట్టువపిట్ట నెమ్మి యనఁగఁ

గేకియై తగుఁ గేక కేఁక యనంగను దనరుఁ జంద్రకము క న్ననఁగఁ బరఁగుఁ

బురి యనఁ బింఛంబు మెఱయు జుట్టు సిక చుంచు సిగ కూఁక టన నుల్లసిలును శిఖి

పిట్ట పక్కి పులుఁగు పిట్ల గువ్వ యనంగఁ బక్షిసామాన్య మై పరఁగుచుండుఁ

గృత్రిమవిహంగ మొప్పు సకినె యనంగఁ బచ్చపిట్ట యనంగను బసిరికయన

హరితకం బొప్పుఁ గారండవాఖ్య కన్నెలేడి యనఁ జనుఁ జూడ బాలేందుచూడ.

	సీ.	
తీతువ యనఁగను దిత్తిరి యగుఁ గుక్కుభంబు గబ్బులుఁగు గుంపపులుఁ గనఁగ

వఱలు లావుకన లావక మొప్పును జకోర మగును వెన్నెలపిట్ట యనఁగఁ డిట్టి

భము లకుముకియనఁ బరఁగుఁ దద్భేదంబు నీరుచికాఁ డన నెగడుచుండు

వెలిచె యనంగను వెలయు వర్తకసంజ్ఞ మీలవల్లిక యన మీల ముచ్చు

నాఁగ వర్తిక చెలఁగు గోనర్ద మలరు వలికి యనఁగను భృంగాహ్వ వెలయు లింగ

రా జనఁగ వద రనఁగ నిద్రాహ్వ యెసఁగు మాతృభూత నగేంద్రజా మాతృభూత.

	సీ.	
గిజిగాఁడు పూరేడు కేర్జంబు పొన్నంగి వెన్నడాయి పరిక బెళవ రివ్వ

వంగపండు పిగిలి వామనపాతుకాఁడు నులంకి కాటికాఁడు పగడంపు

జిట్ట గొబడి డాబ జీనువ వడ్రంగి గున్నంగి పోపిట్ట గూడబాతు

కూఁకటికువ్వె కుటాక కళ్కు కరడు నల్లచ్చికాఁడును జల్లపిట్ట

యనఁగ నిట్లని పక్షిభేదాఖ్య లలరు మొదట నర్థంబు చెప్పిన యదియుఁ గాక

గూఁటిగువ్వన నణుజనఁ గురు జనంగ నీఁకరాల్చినపక్షియౌ నిందుమాళి.



	 98







	సీ.	
గఱి యీఁక చట్టుకు యెఱకడా కన నొప్పుఁ బక్షంబు లెక్కనాఁ బక్షతి యగు

లాపు లవిటినా నలరుఁ బక్షిపుచ్ఛాఖ్య యెగుపునాగను విహంగగతి దనరు

నండంబు గ్రుడ్డునా నమురును జెన యన నండద్రవం బొప్పుచుండు గూఁడు

నాఁ దగు నీడంబు బోదులా యనఁగను బోదెయం చనఁగను బోదనాఁగ

నిసు వనంగను బిల్లనా సిసుఁగనంగఁ గూన యనఁ గందు నాఁగను గొదమ యనఁగఁ

దిర్యగర్భకములుగాను దెలియవలయు నౌపచారికమాన్యాఖ్య లౌట శర్వ.

	సీ.	
గండనఁ బోతనఁగాను దిర్యక్పురుమాఖ్యయౌఁ దత్స్త్రీసమాఖ్య పెట్ట

యన మీఱుఁ దన్మిథునాభిధ పెంటిపోఁతు లనంగ విలసిల్లు దోయి జోడు

జంట జమళి కవ దంట యముడ యన ద్వంద్వ మై వరఁగు నత్తమ్ము దిమ్ము

గుబురు గుమురు గుంపు గుమి గమి పిండు మొత్తము తెట్టె పైకము దాఁటె లొద్ద

		 ఈ పేజీలో చివరి మార్పు 4 సెప్టెంబరు 2022న 00:06కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

